
Na osnovu člana 20a Zakona o radu („Službene novine FBiH“ broj 26/16, 89/18, 44/22 i 39/24), 

članova 3., 6. i 7. Uredbe o postupku prijema u radni odnos u javnom sektoru na teritoriji Kantona 

Sarajevo („Službene novine Kantona Sarajevo“, broj 19/21, 10/22, 28/23 i 32/24), Pravilnika o radu 

sa unutrašnjom organizacijom i sistematizacijom radnih mjesta Javne ustanove Terapijska zajednica - 

Kampus Kantona Sarajevo, te Odluke o davanju saglasnosti Ministarstva za rad, socijalnu politiku, 

raseljena lica i izbjeglice Kantona Sarajevo broj: 02-04-37210-38/26 od 27.08.2026. godine i Odluke 

o provođenju  postupka prijema u radni odnos na neodređeno vrijeme broj: 31-08-30-1-1006/1/26 od 

dana 01.09.2026. godine, v.d. direktora Javne ustanove Terapijska zajednica – Kampus Kantona 

Sarajevo raspisuje: 

J A V N I      O G L A S 

za prijem radnika u radni odnos na neodređeno vrijeme 

I. Osnovni podaci o pravnom licu koje objavljuje Javni oglas: 

Javna ustanova Terapijska zajednica - Kampus Kantona Sarajevo sa sjedištem na adresi Iznad sela 

Kešelji bb, Rakovica, ( www.kampus.ba ), objavljuje Javni oglas za prijem radnika u radni odnos na 

neodređeno vrijeme za sljedeća radno mjesto: 

1. Stručni saradnik za promociju ustanove i odnose sa javnošću (VSS)...1 izvršilac 

II. Opis poslova  

Za poziciju 1. glasi:  

Obavlja složene poslove za koje se traži stručna osposobljenost i  odgovornost u obavljanju istih, 

- sprovodi mjesečni plan i program rada Službe, 

- obavlja poslove iz domena Službe, 

- po potrebi učestvuje u radu stručnog tima, 

-  kontaktira sa predstavnicima medija i prezentira informacije o djelatnosti Ustanove; 

- šalje saopštenja za javnost o aktivnostima Ustanove, 

- priprema i ažurira sadržaje Web stranice Ustanove, 

 -organizira javne manifestacije ustanove (konferencije, okrugle stolove, kampanje, promocije si.), 

- organizira i realizira prezentiranja rada Ustanove u okviru manifestacija drugih subjekata koji 

tretiraju srodnu tematiku, 

- prikuplja informacije o organiziranju stručnih tematskih skupova (edukacija, konferencija i si.) i 

skupova drugih srodnih institucija iz oblasti djelatnosti Ustanove, 

- učestvuje u izradi stručne literature o ustanovi sa aspekta urednika sadržaja (priručnici, brošure i 

drugi promotivni materijali), 

- predlaže sadržaj promotivnog pisanog materijala (prospekti, listići, plakati, oglasi i si), koji je 

namijenjen porodici, pojedincima i institucijama, kao i sadržaj različitih informacija o djelatnosti 

ustanove, 

- učestvuje u pripremanju projekata Ustanove  za apliciranje na vanbudžetske fondove, 

- ima direktan kontakt u radu s korisnicima, 

- vodi odgovarajuću dokumentaciju, 

- promoviše u javnosti djelatnost, aktivnosti i program rada Kampusa, 

- u izvršenju poslova primjenjuje i podstiče saradnike na timski rad, 

http://www.kampus.ba/

- obavezan je da primjenjuje propisane mjere zaštite i samozaštite na radu i pridržava se Etičkog 

kodeksa Kampusa, 

- obavlja i druge poslove i zadatke koje mu odredi šef Službe i direktor Kampusa. 

 

III. Uslovi za obavljanje poslova.  

Svi kandidati koji se prijavljuju na Javni oglas moraju ispunjavati sljedeće opće uslove: 

- da je stariji od 18 godina, 

- da je državljanin Bosne i Hercegovine, 

- da nije otpušten iz državne službe kao rezultat disciplinske mjere na bilo kojem nivou u BiH (bilo na 

niovu države ili entiteta u periodu od 3 godine prije dana objavljivanja Javnog oglasa za upražnjene 

pozicije), 

- da se na tog kandidata ne odnosi član IX 1. Ustava Bosne i Hercegovine, 

- da se protiv njega ne vodi krivični postupak, 

 

Pored općih uslova utvrđenih zakonom, kandidati su dužni  ispunjavati i sljedeće posebne uslove 

predviđene Pravilnikom o radu sa unutrašnjom organizacijom i sistematizacijom radnih mjesta Javne 

ustanove Terapijska zajednica-Kampus Kantona Sarajevo. 

Za radno mjesto pod rednim brojem 1:  

Stečena diploma visokog obrazovanja ili druge obrazovne ili akademske kvalifikacije najmanje VSS 

- VII stepen stručne spreme, odnosno visoko obrazovanje prvog ili drugog ciklusa Bolonjskog sistema 

studiranja koji se vrijednuje sa najmanje 180 ECTS studijskih bodova, završen  fakultet društvenih ili 

humanističkih nauka, jedna godina radnog iskustva u struci nakon sticanja VSS, poznavanje jednog 

stranog jezika, poznavanje rada na računaru. 

IV. Dokumentacija koja se podnosi uz prijavu: Na javni oglas kandidati su dužni dostaviti sljedeću 

dokumentaciju ( original ili ovjerene kopije ) 

1. svojručno potpisanu prijavu na Javni oglas sa kratkom biografijom, kontakt adresom i brojem 

telefona, broj/brojevi radnog mjesta na koje se kandidat prijavljuje 

2. izvod iz matične knjige rođenih 

3. uvjerenje o državljanstvu (ne starije od 6 mjeseci) 

4. dokaz o prijavi prebivališta/boravišta (CIPS) u Kantonu Sarajevo (dostavljaju kandidati koji 

imaju pravo na prednost pri zapošljavanju u skladu sa posebnim propisima, ne starije od datuma 

objave javnog oglasa) 

5. diplomu, odnosno svjedočanstvo o stručnoj spremi 

6. potvrdu o radnom iskustvu u struci 

7. potvrda/uvjerenje JU Službe za zapošljavanje Kantona Sarajevo da je lice na evidenciji kao 

nezaposlena osoba, ne starija od datuma objavljivanja javnog oglasa, ili dokaz da je lice 

zaposleno na određeno vrijeme – potvrda poslodavca kod kojeg je kandidat u radnom odnosu 

na određeno vrijeme sa obaveznom naznakom da se radi o radnom odnosu na određeno 

vrijeme, ne starija od datuma objavljivanja javnog oglasa 

8. dokumentacija kojom se dokazuje status korisnika prava u skladu sa Uredbom o jedinstvenim 

kriterijima i pravilima zapošljavanja branilaca i članova njihovih porodica u institucijama 

Kantona Sarajevo, Gradu Sarajevu i Općinama u Kantonu Sarajevo a u svrhu dokazivanja 

prava prvenstva pri zapošljavanju 

9. ljekarsko uvjerenje o općoj zdravstvenoj sposobnosti (samo za kandidate koji budu izabrani) 

10. dokaz da se ne vodi krivični postupak i da istom nije izrečena mjera zabrane obavljanja 

profesionalne djelatnosti (samo za kandidate koji budu izabrani) 

11. dokaz o poznavanju jednog stranog jezika 

12. dokaz o poznavanju rada na računaru  

Pored navedenih dokumenata, kao dokaz o pripadnosti branilačkoj populaciji, kandidati trebaju 

dostaviti dokumentaciju kojom dokazuju status korisnika, u skladu sa odredbama Uredbe o 

jedinstvenim kriterijima i pravilima za zapošljavanje branilaca i članova njihovih porodica u 

institucijama u Kantonu Sarajevo, Gradu Sarajevo i općinama u Kantonu Sarajevo („Službene novine 

KS“ broj 37/20 i 27/21) i Instrukcijom o bližoj primjeni kriterija vrednovanja prema Uredbi o 

jedinstvenim kriterijima i pravilima za zapošljavanje branilaca i članova njihovih porodica u 

institucijama u Kantonu Sarajevo, Gradu Sarajevo i općinama u Kantonu Sarajevo, kako slijedi: 

Redni 
broj 

Pripadnost 
branilačkoj 
kategoriji 

Naziv dokaza - dokumenta Organ koji ga izdaje 

1. 

Član porodice 
šehida/ 
poginulog, umrlog 
i nestalog 
branioca 

- Uvjerenje o statusu djeteta šehida-
poginulog, umrlog i nestalog branioca 
- Rješenje o priznatom pravu na 
porodičnu invalidninu za suprugu 
šehida - poginulog, umrlog i nestalog 
branioca i 
- Uvjerenje o učešću u Oružanim 
snagama za šehida-poginulog, umrlog 
i nestalog branioca 

Općinska služba za boračko-
invalidsku zaštitu 
Grupa za pitanja evidencija iz 
oblasti vojne obaveze prema 
mjestu prebivališta 

2. Ratni vojni invalid 
Rješenje o priznatom svojstvu ratnog 
vojnog invalida 

Općinska služba za boračko-
invalidsku zaštitu 

3. 
Dobitnik ratnog 
priznanja i 
odlikovanja 

Rješenje o priznatom pravu na 
mjesečno novčano primanje dobitniku 
priznanja 

Općinska služba za boračko-
invalidsku zaštitu 

4. 
Demobilizirani 
branioci 

Uvjerenje o učešću u Oružanim 
snagama 

Grupa za pitanja evidencija iz 
oblasti vojne obaveze prema 
mjestu prebivališta 

5. 

Dijete: 
a) ratnog vojnog 
invalida 
b) dobitnika 
ratnog priznanja i 
odlikovanja 
c) 

Uvjerenje o statusu djeteta ratnog 
vojnog invalida 
Rješenje o priznatom pravu na: 
a) invalidninu, 
b) mjesečni novčani dodatak 
c) uvjerenje o učešću u Oružanim 
snagama 

a) i b) Općinska služba za 
boračko- invalidsku zaštitu 
c) Grupa za pitanja evidencija iz 
oblasti vojne obaveze prema 
mjestu prebivališta 

demobiliziranog 
branioca. 

 

Prednost pri zapošljavanju ostvaruju branioci i članovi njihovih porodica, u skladu sa Zakonom o 

dopunskim pravima boraca/branitelja BiH (Sl. novine Kantona Sarajevo br. 18/21 novi prečišćeni 

tekst), Zakonom o pravima demobiliziranih branilaca i članova njihovih porodica (Sl. novine FBiH br. 

54/19), Uredbom o jedinstvenim kriterijima i pravilima za zapošljavanje branilaca i članova njihovih 

porodica u institucijama u Kantonu Sarajevo, Gradu Sarajevo i općinama u Kantonu Sarajevo (Sl. 

novine KS, broj: 37/20 i 27/21) i Instrukcijom o bližoj primjeni kriterija vrednovanja prema Uredbi o 

jedinstvenim kriterijima i pravilima za zapošljavanje branilaca i članova njihovih porodica u 

institucijama u Kantonu Sarajevo, Gradu Sarajevo i općinama u Kantonu Sarajevo (Sl. novine KS, 

broj: 38/20, 28/21). 

Da bi kandidat ostvario prioritet pri zapošljavanju, obavezan je dostaviti dokaz da je u evidenciji 

JU Služba za zapošljavanje Kantona Sarajevo evidentiran kao nezaposlena osoba (Uvjerenje 

Službe, ne starije od datuma objavljivanja Javnog oglasa) ili dokaz da je zaposlen na određeno 

vrijeme (Potvrda izdata od strane Poslodavca, ne starija od datuma objavljivanja Javnog 

oglasa), ili dokaz da je zaposlen sa nižom stručnom spremom od one koju posjeduje (Potvrda 

poslodavca sa obaveznom naznakom stepena stručne spreme/zanimanja s kojim je radnik 

zasnovao radni odnos kod poslodavca, ne starija od datuma objavljivanja Javnog oglasa). 

Kandidat je dužan dostaviti dokument kojim dokazuje da je u srodstvu sa pripadnikom boračke 

populacije u skladu sa zakonskim propisima. 

V. Iznos osnovne plaće za pozicije : 

 -pozicija pod rednim brojem 1. osnovna plaća iznosi 1554 KM 

VI. Mjesto obavljanja rada i radno vrijeme je u sjedištu Ustanove na adresi Iznad sela Kešelji bb. 

Rakovica. Radno vrijeme službi je 00-24 sata, regulisano kroz rad u smjenama ili turnusima. 

VII. Probni rad. Javna ustanova Terapijska zajednica – Kampus Kantona Sarajevo može ugovoriti 

probni rad u trajanju od maksimum 6 mjeseci. 

Direktor će imenovati komisiju za provođenje procedure izbora kandidata po Javnom oglasu. 

Komisija će na temelju pismenog i usmenog ispita izvršiti bodovanje kandidata.  

Direktor na osnovu liste uspješnih kandidata sa ukupnim brojem bodova, donosi odluku o izboru 

prvorangiranog kandidata sa liste, odnosno sljedećeg ukoliko prethodni odustane. 

Izabrani kandidati su dužni, prije potpisivanja Ugovora o radu dostaviti ljekarsko uvjerenje o 

zdravstvenoj sposobnosti nadležne zdravstvene ustanove, koje nije starije od 6 mjeseci. 

Prilikom zapošljavanja bit će data prednost kandidatima koji po posebnom zakonu imaju prioritet u 

zapošljavanju pod jednakim uslovima. Prioritet u zapošljavanju kandidati dokazuju odgovarajućim 

dokumentima ( potvrda, uvjerenje, i sl.) koje prilažu prilikom prijave na javni oglas, pozivajući se na 

poseban zakon po kojem imaju prednost.  

VIII. Rok i način prijave 

Obavijest o javnom oglasu će biti objavljena u dnevnom listu „Oslobođenje“ a puni tekst javnog oglasa 

je dostupan na internetskoj stranici www.kampus.ba kao i na web stranici JU Služba za zapošljavanje 

Kantona Sarajevo www.szks.ba. 

Rok za podnošenje prijava je 10 (deset) dana od dana objavljivanja u dnevnom listu.  

Za dodatne informacije telefon kontakt: 033 405 165. 

Prijave na konkurs sa dokazima o ispunjavanjima uslova dostavljaju se u zatvorenoj koverti poštom 

preporučeno na adresu: 

 Iznad sela Kešelji bb, Rakovica 71217, sa naznakom „ PRIJAVA NA JAVNI OGLAS ZA 

PRIJEM RADNIKA NA NEODREĐENO VRIJEME“ , i naznakom broja pozicije/ pozicija na 

koju kandidat aplicira – NE OTVARAJ. 

Na poleđini koverte obavezno upisati ime i prezime, adresu i kontakt telefon. 

Napomena: 

Ukoliko na dostavljenoj koverti nedostaju nedostaju propisane oznake (naznaka „NE OTVARAJ – 

PRIJAVA NA JAVNI OGLAS“, broj pozicije i naziv radnog mjesta na koje se kandidat prijavljuje), 

usljed čega nije moguće nedvosmisleno utvrditi na koji javni oglas i na koje radno mjesto se prijava 

odnosi, takva prijava smatrat će se neurednom i neće biti razmatrana. O navedenoj okolnosti Komisija 

će sačiniti službenu zabilješku, uz koju će se priložiti kopija vanjske strane koverte, odnosno prijave, 

te će izvršiti vraćanje koverte kandidatu na adresu naznačenu na koverti, odnosno u prijavi. 

Uz prijavu na ovaj javni oglas kandidati, pored navedenih uvjeta dužni su dostaviti i Saglasnost za 

obradu podataka (obrazac saglasnosti kandidati mogu preuzeti na službenoj web stranici Ustanove, 

www.kampus.ba ili lično u Ustanovi, a kandidat je dužan istu ovjeriti kod nadležnog općinskog 

organa). 

Nepotpune, neblagovremene i neuredne prijave neće biti uzete u dalji postupak izbora. 

Kandidat može u Javnoj ustanovi Terapijska zajednica – Kampus Kantona Sarajevo na adresi Iznad 

sela Kešelji bb, kao i na web stranici Ustanove www.kampus.ba, preuzeti pitanja za pismeni i usmeni 

ispit i listu propisa i literature iz oblasti iz koje će se polagati pismeni i usmeni ispit a koja su 

prilagođena radnom mjestu koje se oglašava. 

Priložena dokumentacija neće se vraćati, osim na pismeni zahtjev kandidatima koji su istu dostavili u 

originalu i to u roku od 15 dana od dana okončanja javnog oglasa. 

  v.d. direktor 

   __________________ 

 Amir Mehinović 

